
607. ib'efndarálit

um frumvarp til laga um breyting á hafnarlögum fyrir Vestmannaeyjar, nr. 60 
frá 10. nóv. 1913.

Frá sjávarútvegsnefnd.

Nefndin hefir athugað frumvarp þetta og þau skjöl, sem fyrir hendi eru,
og átt tvisvar tal við verkfræðing N. P. Kirk, sem gert hefir hina nýju áætlun.

Hækkun sú, sem farið er fram á eftir frumvarpinu til hafnargerðarinnar, 
stafar af tveim ástæðum: 1. dýrar.a efni og hækkuð vinnulaun og 2. fullkomnari 
virkjun.

Sjerstaklega eru bylgjubrjótarnir, sem eru aðalskilyrði hafnargerðarinnar, 
miklu sterkari og fullkomnari, og að áliti verkfræðingsins algerlega traustir.

Nefndin hefir orðið á eitt sátt um það að ráða háttv. deild til að sam-
þykkja frumvarpið, að eins með þeirri breytingu, að höfnin sje gerð eftir áætlun,
sem stjórnin samþykki, og ætlast nefndin til, að stjórnin hafi þar í ráðum sjer- 
fræðing. Enda þótt hjer sje uro talsverða fúlgu að ræða, þá er svo margt, sem 
gerir þessa hafnargerð nauðsynlega, svo sem lega Eyjanna fyrir hafnlausa Suður- 
landinu, hin fiskisælu mið þar alt í kring, og þrengslin, eins og nú er komið, á 
höfninni, og svo hin mikla framtið, sem Eyjarnar auðsjáanlega eiga fyrir höndum, 
svo hættan virðist engin á því, að hafnargerðin ekki beri sig. Þar við bætist, að 
rikissjóður á Eyjarnar, og hljóta þær að verða mjög svo miklu dýrmætari þegar 
fram í sækir og höfnin er komin. Að öðru leyti vísast i greinargerð frumvarps- 
ins með fylgiskjölum.

Vjer viljum því ráða hátlv. deild til að samþykkja frumvarpið með eftir-
farandi

BREYTINGU.

Við 1. gr.
Á  eftir orðunum »T i l  hafnargerðar i Vestmannaeyjum« komi: 
eftir áætlun, sem landsstjórnin samþykkir.

Alþingi, 30. ágúst 1919.

